
1. Ընթացիկ իրավիճակը և իրավական ակտի ընդունման անհրաժեշտությունը.
1.1. Անհրաժեշտությունը
Նախագծի ընդունումը պայմանավորված է ՀՀ վարչապետի աշխատակազմի ղեկավար  Արայիկ Հարությունյանի գլխավորությամբ կայացած  «Եվրոպական քաղաքական համայնքի 8-րդ գագաթնաժողովի կազմակերպման հանձնաժողովի» նիստի շրջանակներում ՀՀ քաղաքաշինության կոմիտեին տրված հանձնարարականի (2025 թվականի հուլիսի 11-ի N ՂԱ/12-2025 արձանագրության 2-րդ կետի 7-րդ ենթակետ) կատարման անհրաժեշտությամբ։ Հանձնարարականի շրջանակներում ՀՀ քաղաքաշինության կոմիտեի պատվիրատվությամբ նախատեսվում է  մշակել Կարեն Դեմիրճյանի անվան Երևանի մարզահամերգային համալիրի շենքի հաշմանդամություն ունեցող անձանց համար մատչելիության պահանջների ապահովման համապատասխան նախագծային փաստաթղթերը և իրականացնել քաղաքաշինական պարզ փորձաքննություն։

1.2. Ընթացիկ իրավիճակը 
Խնդրի համատեքստում, ՀՀ կառավարության 2022 թվականի մարտի 3-ի N250-Լ որոշման համաձայն՝  ՀՀ 2023 թվականի պետական բյուջեի միջոցների հաշվին ՀՀ քաղաքաշինության կոմիտեի պատվիրատվությամբ “Սեյսմշին” ՍՊԸ կողմից  (01.02.2023թ NՀՀՔԿ-ԳՀԾՁԲ-22/22 պայմանագիր) իրականացվել է Կարեն Դեմիրճյանի անվան Երևանի մարզահամերգային համալիրի տեխնիկական վիճակի հետազննություն, կազմվել է համապատասխան տեխնիկական անձնագիր, նշվել են շենքի շահագործման մատչելիության  հիմնական միջոցառումները, որոնք ենթակա են առաջիկա բյուջետային տարիների ընթացքում իրականացման:
Բացի այդ, ԱՄՆ Միջազգային զարգացման գործակալության (ԱՄՆ ՄԶԳ) միջոցով և ֆինանսավորմամբ “Դիմոքրասի Ինթերնեյշնլ”  հայաստանյան գրասենյակի աջակցությամբ Եվրոպայից ժամանած փորձագետները ներկայացրել են համապարփակ զեդկույց-առաջարկ մարզահամերգային համալիրի մատչելիության միջոցառումների կազմակերպման, նախագծման վերաբերյալ: Զեկույց-առաջարկը ներկայացվել է գիրք-ուղեցույցի տեսքով՝ նախագծման աշխատանքներին օժանդակելու համար:
Հաշվի առնելով վերոգրյալը՝ նախագծային աշխատանքների ելակետային տվյալների մի մասն արդեն իսկ առկա է: Ուստի առաջիկայում կպահանջվի միայն ճարտարապետահատակագծային առաջադրանք:
Միաժամանակ հարկ է նշել, որ ՀՀ 2026-2028թթ ՄԺԾԾ հայտի նախագծի շրջանակներում մարզահամերգային համալիրի մատչելիության միջոցառումների  նախագծման ֆինանսավորման համար ՀՀ քաղաքաշինության կոմիտեն ներկայացրել էր համապատասխան հաշվարկ՝ ի թիվս այլ օբյեկտների, որոնց համար  առաջիկա տարիներին գումար չի նախատեսվել:
2. Առաջարկվող կարգավորման բնույթը
Մարզահամերգային համալիրի մատչելիության միջոցառումների նախագծման համար առաջարկվում է ՀՀ 2025 թվականի պետական բյուջեի վերաբաշխում և համապատասխան կապիտալ միջոցների տրամադրում ՀՀ քաղաքաշինության կոմիտեին:
Ելնելով աշխատանքների ծավալից և բարդությունից ՀՀ քաղաքաշինության կոմիտեն առաջարկում է ՀՀ 2026-2028թթ ՄԺԾԾ նախագծի հիմքով, որը սահմանված կարգով ներկայացվել է նաև ՀՀ ֆինանսների նախարարություն, հատկացնել 10.9 մլն.դրամ, որից՝ 10․0 մլն․ դրամը  նախագծանախահաշվային փաստաթղթերի մշակման և 0․9 մլն․ դրամը  քաղաքաշինական պարզ փորձաքննության  համար:
       Առաջարկվում է.
- նախագծման   աշխատանքների ֆինանսավորումն ապահովելու համար ՀՀ կառավարության 2024 թվականի դեկտեմբերի 27-ի N 2060-Ն որոշման մեջ կատարել վերաբաշխում՝ 1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի 11002 «Նորմատիվատեխնիկական փաստաթղթերի մշակում  և տեղայնացում» միջոցառումից 10900,0 հազար դրամը ուղղել  Կարեն Դեմիրճյանի անվան Երևանի մարզահամերգային համալիրի շենքի հաշմանդամություն ունեցող անձանց համար մատչելիության  պահանջների ապահովման համապատասխան նախագծային փաստաթղթերի մշակման և քաղաքաշինական պարզ փորձաքննության աշխատանքների կատարման համար  
- նախագծման աշխատանքների գնումը կազմակերպել մեկ անձից գնման ընթացակարգով՝ «Հայնախագիծ»   ՓԲԸ հետ համապատասխան պայմանագիր կնքելու միջոցով` հաշվի առնելով նաև այն հանգամանքը, որ մարզահամերգային համալիրի կառուցման նախագծի հեղինակ է հանդիսանում հենց  «Հայնախագիծ»   ՓԲԸ-ն,
- գնումը կազմակերպել «Գնումների մասին» ՀՀ օրենքի 23-րդ հոդվածի 1-ին կետի 2-րդ ենթակետի համաձայն:

2.1 Կապը ռազմավարական փաստաթղթերի հետ
«Քաղաքաշինության մասին»  ՀՀ օրենք
Հոդված 16 Քաղաքաշինական նորմատիվատեխնիկական փաստաթղթերի համակարգը քաղաքաշինական գործունեության պետական կարգավորման միջոց է, որը սահմանում է հուսալիության, շրջակա միջավայրի պահպանության, հակահրդեհային, սանիտարահիգիենիկ, հաշմանդամություն ունեցող անձանց տեղաշարժման մատչելիությունն ապահովող և այլ անհրաժեշտ նորմեր, կանոններ, ցուցանիշներ, ինչպես նաև նախագծման, իրականացման ու շահագործման ընթացքում որակի ապահովման պայմաններ` օբյեկտին, առանձին շենքին, շինությանը, կոնստրուկցիային կամ շինարարական նյութերին ներկայացվող պահանջներով:
Հոդված 10 
կետ1, 3-րդ ենթակետ
Կառավարությունը քաղաքաշինության բնագավառում՝ …..հաստատում է հաշմանդամություն ունեցող անձանց համար բնակելի, հասարակական, արտադրական շենքերի ու շինությունների, տրանսպորտային ենթակառուցվածքների մատչելիության ապահովմանն ուղղված ծրագրերը, սահմանում է առաջնահերթություններ.

ՀՀ կառավարության 2015 թվականի մարտի 19-ի N596-Ն որոշում
Ցանկ N3 Բարձր ռիսկայնության (IV կատեգորիայի) օբյեկտների նախագծային փաստաթղթերը ենթակա են պետական համալիր փորձաքննության
Կետ 10  Նախագծային փաստաթղթերի պարզ փորձաքննությունն իրականացվում է քաղաքաշինական օբյեկտի ճարտարապետաշինարարական և արտաքին ու ներքին ինժեներական համակարգերի հուսալիության, կայունության, անվտանգության, ինչպես նաև մարդկանց առողջության ապահովմանն ուղղված Հայաստանի Հանրապետության օրենսդրական և նորմատիվատեխնիկական փաստաթղթերի պարտադիր պահանջներին` նախագծային փաստաթղթերի համապատասխանությունը հավաստելու համար բավարար ծավալով:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:
4. Ակնկալվող արդյունքը
Մարզահամերգային համալիրի մատչելիության միջոցառումների նախագծային փաստաթղթերի մշակման համար ֆինանսական միջոցների տրամադրում:


